
MUHANDISLIK KOMPYUTER GRAFIKASI FANIDA AUDITORIYA 

MASHG`ULOTLARINI KREDIT-MODUL TA`LIM ASOSIDA 

TASHKILLASHTIRISH 

Abdulazizov Bunyodbek Islomjon o’g’li 

Toshkent davlat pedagogika universiteti 2-bosqich magistranti 

 

Annotatsiya 

Mazkur maqolada muhandislik kompyuter grafikasi fanini kredit-modul tizimida o’qitishni 

tashkillashtirish usullari va vositalari tatqiq etilgan. 

 

Kalit so‘zlar: kompyuter grafikasi, kredit-modul tizimi, metodika, AutoCAD. 

 

Ta`lim sifatini yanada oshirish maqsadida Respublika oliy ta’lim muassasalarining ta’lim 

jarayonini kredit-modul tizimiga o‘tkazish mexanizmlarini ishlab chiqish va ularni 

bosqichma-bosqich mazkur tizimga moslash talab etilmoqda. 

Individual ta’lim traektoriyalariga asoslangan, talabalarda kreativ fikrlash, amaliy 

ko‘nikmalarni shakllantirishga qaratilgan o‘quv rejalar ishlab chiqish orqali talabalar 

qiziqishlari hamda kadrlar buyurtmachilari ehtiyojlariga muvofiq ta’lim dasturlarini 

shakllantirish, ularni tasdiqlash bo‘yicha oliy ta’lim muassasalariga bosqichma-bosqich 

akademik mustaqillik berilmoqda. Mustaqil ta’lim soatlari ulushini oshirish, talabalarda 

mustaqil ta’lim olish, tanqidiy va ijodiy fikrlash, tizimli tahlil qilish, tadbirkorlik 

ko‘nikmalarini shakllantirish, o‘quv jarayonida kompetensiyalarni kuchaytirishga qaratilgan 

metodika va texnologiyalarni joriy etish, o‘quv jarayonini amaliy ko‘nikmalarni 

shakllantirishga yo‘naltirish, bu borada o‘quv jarayoniga xalqaro ta’lim standartlariga 

asoslangan ilg‘or pedagogik texnologiyalar, o‘quv dasturlari va o‘quv-uslubiy materiallarni 

keng joriy etish1, maqsadida muhandislik kompyuter grafikasida modulli o`qitishni yanada 

takomillashtirish va talabalarning audotoriya mashg`ulotlarini yanada oshirish innovatsion 

o`zgarishlarini amalga oshirishga to`g`ri keladi. Bu borada avvalambor muhandislik 

kompyuter grafikasi fanining mazmuni, kredit-modul tizimiga o’tishdan maqsad talabalar 

audotoriya  mashg`ulotlarda grafik chizmalar xaqida ma`lumotga ega bo`lishlari talab etiladi. 

Talaba kreditlarni faqat modullar orqali qo‘lga kiritishi mumkin. Bunda modul nimani 

anglatadi? Yuqoridagi ta’rifga ko‘ra, o‘quv dasturidagi har bir fan bu modul hisoblanadi. 

Chunki u yaxlitlikka ega, muayyan o‘qish natijalariga erishishga yo‘naltirilgan, o‘zining tizimi 

va baholash mezonlariga ega bo‘lgan izchil o‘qish va o‘rganish harakatlari jamlanmasidir. 

Lekin modullar faqat fanlarning o‘zidangina iborat emas. Yuqoridagi ta’rifga mos keladigan 

va tegishli miqdorda kreditlarni o‘zida aks ettiradigan har qanday tizimli va izchil o‘rganish 

                                                           
1 O`zbekiston Respublikasi Prezidentining “Ozbekiston  Respublikasi oliy ta`lim tizmini 2030 yilgacha rivojlantrish 

konsepsiyasini tasdiqlash to`g`risida” 2019 yil 8 oktabrdagi PF-5847-son 

va mashg‘ulotlar jamlanmasini modul deyish mumkin. Bunga o‘quv dasturiga kiritilgan 

amaliyot ishi, grafik topshiriqlar va mustaqil ta`lim bular talabaga kredit to`plashga yordam 

beradi. Ayniqsa hozirgi kundagi zamonaviy ta`limda mustaqil ta`limga katta e`tibor 

qaratilyabdi bu esa talabaning o`zi kompyuter grafikasi fanida mustaqil ilmiy izlanishga va 

fanni chuqurroq o`rganishga yordam beradi. «Kompyuter grafikasi» fanini o‘qitishdan 

maqsad, tayyorlanayotgan  kadrlarning raqobatbardoshligini ta’minlash, zamonaviy fan va 

texnika yutuqlaridan amalda foydalanib, ijobiy natijalarga erishishlariga sharoit yaratish va 

yangi soha mutaxassislarini intellektual salohiyatga ega bo‘lgan holda tarbiyalashdan 

iboratdir. Buning uchun, zamon talabidagi fanlarni ta’lim jarayoniga zamonaviy texnika va 

texnologiyalarni qo‘llagan holda o‘qitish zarurligini ko‘rsatmoqda. Talabalarni ijod qilish 

qobiliyatini kengaytirishda, ikki o‘lchamli va uch o‘lchamli kompyuter grafikasini o‘rganish 

juda katta ahamiyatga egadir. Bu ularga fazoviy obrazlarni ko‘ra olish imkoniyatini beradi. (1-

rasm)  

 
Grafik tasvirlarni ko‘rinishlari agar estetik ma’noga ega bo‘lsa talabalarni faol ijodini qo‘llab-

quvvatlash, zarur hodisalarni tushunib borish, muammolarni mustaqil yechimini izlash, ijodiy 

salohiyatini rivojlantirish va shu yulda faqat faollik ko‘rsatishga undaydi. Modellashtirish 

imkoniyatini turli grafik dasturlar orqali amalga oshirish mumkin. Ularning hammasi o‘ziga 

xos xususiyatlarga egadir.  Masalan, AutoCAD grafik dasturi orqali muhandislik masalalarini 

tez va qulay usullar yordamida yechish imkoniyatini borligi; ArchiCAD dasturi 

arxitektorlarning ishonchli dasturi bo‘lib, qurilish inshootlarini loyhalashda qo‘llanilishi; 

3dMax, Corel Draw, Adobe Illustrator  – vektorli uch o‘lchovli va ikki o‘lchovli 

modellashtirish dasturi bo‘lib, harakatli tasvirlar yaratish imkoniyatlarining mavjudligi va 

hokazo dasturlarni misol sifatida keltirish mumkin. 

Kreditlarni olish uchun talablar fanga oid nazariy va uslubiy tushunchalarni to’la o’zlashtirish, 

tahlil natijalarini to’g’ri aks ettira olish, o’rganilayotgan jarayonlar haqida mustaqil 

mushohada yuritish va joriy, oraliq nazorat shakllarida berilgan vazifa va topshiriqlarni 

bajarish lozim. 

Xulosa qilib aytganda, bugungi kundagi muhandislik kompyuter grafikasi fanini kredit-modul 

tizimi asosida o`qitish audotoriya mashg`ulotlarini zamonaviy axborot texnologiyalaridan va 

interfa`ol metodlardan foydalangan holda o`tish talabaning chizmani o`qiy olishi fazoviy va 

grafik tasavvurini yanada oshirishda, kredit to`plashda muxum ahamiyat kasb etadi.  

